
I. Умумий қоидалар


1.1. Кимё саноати ходимлари касаба уюшмасининг Хотин-қизлар комиссияси (кейинги ўринларда “Хотин-қизлар комиссияси” деб аталади) мулкчилик шаклидан қатъий назар барча корхона, ташкилот, муассасаларда меҳнат қилаётган хотин-қизларнинг ижтимоий-иқтисодий ҳуқуқ ва манфаатларини ҳимоя қилишда тармоқ касаба уюшмасининг иштирокини кучайтириш мақсадида ташкил этилади.

1.2. Хотин-қизлар комиссияси ўз фаолиятида Ўзбекистон Республикаси Конституцияси, Ўзбекистон Республикасининг “Касаба уюшмалари, уларнинг ҳуқуқлари ва фаолиятининг кафолатлари тўғрисида”ги Қонуни ва бошқа қонун ҳужжатларига, ХМТнинг “Хотин-қизларни камситишнинг барча шаклларига барҳам бериш тўғрисида”ги Конвенцияси, Ўзбекистон касаба уюшмалари Федерацияси ва тармоқ касаба уюшмаси Уставлари, Федерациятармоқ касаба уюшмаси қурултойлари, Республика Кенгаши, унинг Раёсати қарорларига ҳамда мазкур Низомга амал қилади.


1.3. Хотин-қизлар комиссияси Низоми ва таркиби Кимё саноати ходимлари касаба уюшмаси Республика Кенгаши томонидан тасдиқланади. 

1.4. Хотин-қизлар комиссияси жамоатчилик асосида иш юритади ҳамда ўз фаолияти юзасидан Республика Кенгаши Раёсати олдида ҳисобот беради.

1.5. Хотин-қизлар комиссияси раиси Республика Кенгаши мажлисида сайланади.   


1.6. Бошланғич касаба уюшма қўмиталари қошида хотин-қизлар комиссиялари тузилади.
II. Хотин-қизлар комиссиясининг асосий мақсадлари

2.1. Қуйидагилар Хотин-қизлар комиссиясининг асосий мақсадлари ҳисобланади:

жамоа келишувлари, мулкчилик шаклидан қатъий назар барча корхона, ташкилот, муассасаларда имзоланаётган жамоа шартномаларига хотин-қизларга хавфсиз меҳнат, дам олиш шароитлари яратиб берилиши, меҳнатига муносиб ҳақ тўланиши, қўшимча имтиёзлар берилиши, ҳуқуқий маданиятларини ошириш, маданий-маърифий йўналишдаги тадбирларда иштирок этиш учун имкониятларини кенгайтирилиши масалалари киритилишига эришиш ва уларнинг бажарилиши устидан жамоатчилик назоратини олиб боришда Республика Кенгашининг иштирокини таъминлаш;

хотин-қизлар ўртасида касаба уюшмасига аъзолик афзалликларини амалда намойиш этувчи омилларни кучайтириш, уларни касаба уюшмалари фаоллари сафига кенг жалб этиш;


хотин-қизлар, айниқса, талаба ва ўқувчи қизларнинг интеллектуал салоҳиятларини намойиш этишлари, ўз ички имконият ва қобилиятларини юзага чиқаришлари учун етарли шарт-шароитлар яратилишига эришиш;


хотин-қизларнинг оила ва ижтимоий ҳаётда муносиб ўринга эга бўлишлари, фарзанд тарбияси ва ҳаётимизнинг турли жабҳаларидаги фаолиятларини бир-бирига уйғун ҳолда олиб боришлари учун зарур шарт-шароитлар яратилишига кўмаклашиш.
III. Хотин-қизлар комиссиясининг вазифалари ва ҳуқуқлари


Хотин-қизлар комиссияси қуйидаги вазифаларни амалга оширади:

3.1. Жамоа шартномалари ва келишувларига хотин-қизлар меҳнатини тартибга солиш ҳусусиятларини ва уларга имтиёзлар берилишини назарда тутувчи меъёрлар киритилишига эришиш ва улар бажарилиши устидан жамоатчилик назоратини ўрнатиш.

3.2. Қонунлар, меъёрий ҳужжатлар, жамоа келишувлари ва шартномалари асосида хотин-қизларга берилган кафолат ва имтиёзларнинг амалдаги ижросини назорат қилиш.

3.3. Корхона, ташкилот ва муассасаларда аёллар гигиена хоналарини ташкил этиш бўйича жамоатчилик назоратини ўрнатиш.

3.4. Хотин-қизлар манфаатларини ҳимоя қилишга қаратилган қонунлар ижросини ўрганиш ва қонунларга риоя этилиши устидан жамоатчилик назоратини олиб бориш.

  3.5. Хотин-қизларнинг саломатлигига салбий таъсир кўрсатувчи ҳолатларнинг олдини олиш, оналик ва болаликни муҳофаза қилишга кўмаклашиш.

  3.6. Ҳомиладор аёлларга ҳомиладорлик ва туғиш нафақалари тўланиши устидан жамоатчилик назоратини йўлга қўйиш.

  
3.7. Хотин-қизларга меҳнат қилиш, эркин касб танлаш, иш билан таъминланиш ҳамда хавфсиз меҳнат шароитларида, нисбатан кўпроқ иш ҳақи тўланадиган, масъулиятли ишларда фаолият кўрсатишлари учун яратилаётган имкониятларни янада кенгайтиришга кўмаклашиш.


3.8. Хотин-қизларнинг, хусусан, кичик бизнес ва хусусий тадбиркорлик йўналишида барпо этилаётган янги иш ўринларида меҳнат қилаётган тадбиркор аёлларнинг ижтимоий-иқтисодий ва ҳуқуқий манфаатлари ҳимоясини таъминлаш, уларга хавфсиз ва етарли иш шароитлари яратилишида кўмаклашиш.


3.9. Жойларда  хотин-қизларнинг ҳуқуқий маданиятини ва саводхонлигини ошириб бориш ишларида иштирок этиш.


3.10. Ижтимоий ҳимояга муҳтож бўлган хотин-қизларнинг, хусусан, кам таъминланган, кўп болали, боқувчисини йўқотган, ногирон аёлларнинг ижтимоий-иқтисодий ва ҳуқуқий манфаатлари ҳимоясини кучайтиришда, шунингдек, жазони ўташ жойларидан қайтган аёлларнинг жамиятда ўз ўринларини топишларида кўмаклашиш.


3.11. Ижодкор, илмий тадқиқотчи ёш аёлларни қўллаб-қувватлашда иштирок этиш.


3.12. Иш берувчилар томонидан хотин-қизларнинг сиҳатгоҳларда соғломлаштирилиши масалаларига эътиборни кучайтирилишига эришиш. 

3.13. Хотин-қизлар орасида турли нохуш ҳолатлар (гиёҳвандлик, жиноятчилик, ичкиликбозлик, фоҳишабозлик, ўз жонига қасд қилиш, турли оқимлар таъсирига тушиб қолиш, одам савдоси)нинг олдини олиш, оилаларда ижтимоий-маънавий муҳит барқарорлигини таъминлаш, оила муқаддаслиги борасида мутасадди ташкилотлар билан ҳамкорликда тушунтириш ишларини олиб бориш. 

3.14. Хотин-қизларнинг жамиятдаги, меҳнат жамоасидаги ўрнини мустаҳкамлаш, жамиятда рўй бераётган муҳим янгиланиш ва ўзгаришларда фаол иштирок этишлари учун зарур шарт-шароитлар яратилишига эришиш.


3.15. Хотин-қизларда миллий ва маънавий қадриятларга садоқат ҳамда миллий истиқлол ғояси руҳини ошириш, уларнинг маданий-маърифий ва маънавий савияларини юксалтириш, аёллар, айниқса талаба ва ўқувчи қизлар ўртасида соғлом турмуш тарзини тарғиб этишга кўмаклашиш.


3.16. Бошланғич касаба уюшма қўмиталари қошидаги хотин-қизлар   комиссиялари фаолиятини мувофиқлаштириб ва йўналтириб бориш.

3.17. Хотин-қизлар комиссияси номига хотин-қизлардан келган хат, ариза ва шикоятларни ваколатлари доирасида ўз вақтида кўриб чиқиш ва таҳлил этиб бориш.
3.18. Хотин-қизлар комиссиясининг вазифалари қуйидагилар орқали амалга оширилади:

иш жойларида хотин-қизларнинг ижтимоий-иқтисодий ва ҳуқуқий манфаатлари ҳимояси таъминланиши, жамоа келишувлари ва шартномаларида улар учун белгиланган имтиёзлар тўлиқ берилиши устидан танлов асосида мониторинг ўтказиш;

ҳудудларда касаба уюшмалари ташкилотлари фаолиятини ўрганиш ва амалий ёрдам кўрсатиш бўйича ишчи гуруҳлар таркибига Хотин-қизлар комиссияси вакилларини киритиш юзасидан таклифлар бериш, ўрганиш ва амалий ёрдам кўрсатиш жараёнида тўпланган маълумотларни таҳлил қилиш ва аъзо ташкилотларга тегишли тавсияларни йўллаш;

касаба уюшмалари органларидан олинаётган маълумот, ахборотларни таҳлил қилиб бориш, таҳлиллар асосида Республика Кенгашига таклифларни киритиш;

аъзо ташкилотларнинг Хотин-қизлар комиссиялари фаолиятида фойдаланишлари учун услубий қўлланмаларни ишлаб чиқиш ва жойларга етказиш;

аъзо ташкилотлар, мутасадди идоралар билан ҳамкорликда жойларда ўқув-семинарларни ташкил этиш;

хотин-қизларнинг манфаатларини ҳимоя қилиш билан шуғулланувчи давлат, нодавлат ташкилотлари билан ўзаро ахборот алмашиш, ҳамкорликда тадбирлар ташкил этиш;

халқаро касаба уюшма ташкилотларининг хотин-қизлар манфаатларини ифода этиш йўналишидаги фаолиятларини ўрганиш, тажриба алмашиш, ўзаро ҳамкорлик қилиш.

Хотин-қизлар комиссияси қуйидаги ҳуқуқларга эга:


3.19. Иш жойларида хотин-қизларнинг ижтимоий-иқтисодий ва ҳуқуқий манфаатлари ҳимояси таъминланишини ўрганиш, Хотин-қизлар комиссияси мажлисларида кўриб бориш, касаба уюшма ва хўжалик органларидан, Республика Кенгашининг бўлимларидан кўрилаётган масалаларга оид маълумотларни олиш. 


3.20. Кўрилган масала юзасидан тегишли қарор қабул қилиш, камчиликларни бартараф этиш юзасидан касаба уюшмалари органларига тавсияларни йўллаш;


3.21. Хотин-қизлар комиссияси мажлисларига, зарур ҳолда, кўрилаётган масала бўйича касаба уюшмалари органлари раҳбарларини таклиф этиш.


3.22. Хотин-қизлар комиссияси томонидан жойларда хотин-қизлар манфаатига оид масалаларни ўрганишга Республика Кенгаши аппаратининг масъул ходимларини жалб этиш юзасидан Республика Кенгаши раисига таклифларни киритиш;


3.24. Жамоа шартномалари ва келишувларини тайёрлаш ҳамда назоратини олиб бориш, уларни экспертизадан ўтказиш бўйича комиссиялар таркибига Хотин-қизлар комиссияси аъзоларини киритиш юзасидан Республика Кенгаши раҳбарига таклифларни йўллаш. 

3.25. тармоқ касаба уюшмасига аъзо ташкилотларнинг Хотин-қизлар комиссиялари ишини ва улар фаолиятида юзага келадиган муаммоларни ўрганиш, таҳлил этиб бориш ва зарур ҳолларда Республика Кенгаши Раёсатига бу борадаги фаолиятни такомиллаштириш юзасидан таклифлар киритиш ҳамда тегишли қарорлар лойиҳаларининг тайёрланишида иштирок этиш.
IV. Хотин-қизлар комиссиясининг иш тартиби


4.1. Хотин-қизлар комиссияси  мажлислари заруратга қараб, лекин бир йилда камида икки маротаба ўтказилади.

 
4.3. Хотин-қизлар комиссияси қарорлари очиқ овоз бериш йўли билан қабул қилинади. Хотин-қизлар комиссияси мажлисида аъзоларнинг 2/3 қисми иштирок этгандагина у ҳуқуқли, қарорлар мажлис қатнашчиларининг ярмидан кўпроғи қўллаб овоз берганда қабул қилинган ҳисобланади.


4.4. Хотин-қизлар комиссияси ўзи тасдиқлаган иш режаси асосида иш олиб боради.


4.5. Хотин-қизлар комиссияси фаолиятининг молиявий таъминоти  тармоқ касаба уюшмаси Республика Кенгаши томонидан ажратилган маблағлар доирасида белгиланади.

КАСАБА  УЮШМА ТАШКИЛОТЛАРИНИНГ ХОТИН-ҚИЗЛАР КОМИССИЯЛАРИ  ИШЛАРИНИ ТАШКИЛ ЭТИШ,

ЮРИТИШ ҲАМДА РАСМИЙЛАШТИРИШ

Бошланғич касаба уюшмалари ташкилотларининг Хотин-қизлар комиссиялари  давлат ва нодавлат секторидаги корхона, ташкилот ва муассасаларда, ҳорижий ва қўшма корхоналарда меҳнат қилаётган хотин-қизларнинг ижтимоий-иқтисодий манфаатлари ҳимоясини таъминлаш, иш жойларида соғлом ва хавфсиз меҳнат шароитини яратиш, уларнинг жамият ва оиладаги мавқеларини ошириш, ҳуқуқий саводхонлиги доирасини кенгайтириш, жамиятда рўй бераётган туб ислоҳотларда фаол иштирок этишлари учун етарли шарт-шароитлар яратиш, улар онгига миллий истиқлол ғоясини сингдириш, хотин-қизлар ўртасида маданий-маърифий ва спорт йўналишидаги ишлар кўламини кенгайтириш, уларнинг репродуктив саломатлигини мустаҳкамлаш, оналик ва болаликни муҳофаза қилиш, Давлат дастурлари, инсон манфаатлари йўлида олиб борилаётган изчил саъй-ҳаракатларни ҳаётга татбиқ этишда касаба уюшмаларининг иштирокини янада фаоллаштириш мақсадида ташкил этилади.
Касаба уюшма ташкилотларининг хотин-қизлар комиссиялари ўз олдиларига қўйган асосий вазифаларни амалга оширишда комиссия ишини ташкил қилиш, иш юритиш, ҳужжатларни расмийлаштиришга эътибор қаратмоқлари зарур.
Комиссияларнинг фаолияти ишни режалаштиришдан  бошланади. Ҳар томонлама ўйлаб, имкониятларни ҳисобга олиб тузилган иш режаси - белгиланган тадбирларни ўз вақтида бажариш имконини беради.
Иш режалари йиллик ёки ярим йилга мўлжаллаб тузилади. Бу режалардан келиб чиққан ҳолда заруриятга қараб чораклик, ойлик, ҳафталик, кунлик режаларни ҳам тузиш мумкин.
Иш режаси  касаба уюшма ташкилотининг хотин-қизлар комиссияси томонидан тузилиб, комиссия  йиғилишида тасдиқланади. Иш режаси – хотин-қизлар комиссиясининг фаолият юритувчи аниқ дастури ҳисобланади.
Иш режаси аниқ, белгиланган масалаларни амалга ошириш муддати, унинг ижросини таъминлайдиган шахснинг исми ва фамилияси, лавозими кўрсатилган ҳолда тузилади. Хотин-қизлар комиссияси иш режасининг бажарилиши ва назорати учун комиссия раиси шахсан жавобгар ҳисобланади. Шунинг учун бу масалага ҳар бир хотин-қизлар комиссияси раҳбари алоҳида эътибор бермоғи лозим.
Хотин-қизлар комиссияси ишини ташкил этишда зарур ҳужжатларни юритиш ва уларни тўғри расмийлаштириш муҳим аҳамиятга эга. Комиссия  ишини ташкил этиш учун зарур бўлган ҳужжатлар қуйидагилардан иборат бўлиши кўзда тутилади:

1. Комиссия аъзолари тўғрисида умумий маълумот;
2. Йиллик,  ярим  йиллик,  чораклик ва ойлик иш режалари ва тадбирлари тўғрисидаги маълумотлар папкаси;
3. Комиссия йиғилишлари баённомалари ва қарорлари папкаси;
4. Комиссия ҳузурида тузилган гуруҳларнинг йиллик режалари, бажарилган ишлар юзасидан маълумотлар папкаси; 

5. Ташкилотдан жўнатилган ҳужжатларни қайд этиш дафтари ва уларнинг нусхасини сақлаш папкаси;
6. Ўтказилган семинарлар, давра суҳбатлари, конференциялар ҳужжатлари папкаси.
7. Комиссия томонидан ва ҳамкорликда ўтказилган маданий-маърифий тадбирлар ва кўрик-танловлар ҳужжатлари папкаси ;
8. Хотин-қизлар ўртасида ўтказилган спорт тадбирлари папкаси ;
9. Хотин-қизларнинг бандлигини таъминлаш ва улар учун янги иш ўринларини яратиш борасидаги ишлар папкаси;
10.  Хотин-қизлардан тушган ариза ва шикоятларни қайд этиш дафтари, ариза ва уларга берилган жавоблар нусхасини сақлаш папкаси;
11. Кам таъминланган, кўп болали оилалар, ногиронлар, нафақахўрлар тўғрисида, уларга маъмурият, касаба уюшмаси томонидан берилган аниқ йўналтирилган ёрдамлар тўғрисидаги маълумотлар папкаси;
12.  Комиссияга келган ҳужжатларни қайд этиш дафтари;
13.  Хужжатлар рўйхати ( номенклатура);
        Хотин-қизлар комиссиясида юритиладиган ҳужжатлар папкалари ҳам юқорида кўрсатилган тартибда рақамланади. Ҳужжатлар ҳар йили тақвим йили бошланиши билан янгидан тартиб билан рақамланади. Худди шунингдек, қайд рақами ҳужжатда ҳам ўз аксини топиши керак.
                                                                                                 НАМУНА

________________________ касаба уюшма ташкилотининг хотин-қизлар комиссияси йиғилиши

БАЁНИ №_____

20___ йил  "__" ____________                                           ______________шаҳри

Жами комиссия  аъзолари: __________ киши 

                                              Йиғилишда иштирок этди:        __________  киши 

                                              Йиғилишда узрли сабаблар билан (касаллиги,

                                              хизмат сафарида, меҳнат таътилида бўлиш)

                                               _________ киши қатнашмади. 
Йиғилишда_________________________________________________________________________________________________________________________

иштирок этдилар) таклиф этилганлар ва юқори ташкилотлардан иштирок этганларнинг фамилияси, исми ва лавозими кўрсатилади. 


Йиғилишни хотин-қизлар комиссияси раиси 
__________________ очди.

Йиғилиш ишчи раёсати_______кишидан қуйидаги таркибда бир овоздан сайланди:

1. _______________________________________________________________

2. _______________________________________________________________

3. _______________________________________________________________

4. _______________________________________________________________

5. _______________________________________________________________

(Ишчи раёсатга сайланганларни фамилияси, исми ва лавозими кўрсатилади)

Йиғилиш котибаси этиб бир овоздан  

 ____________________________сайланди. 

КУН ТАРТИБИ:

1. _____________________________________________________________________________________________________________________________________________________________________________________________

2. _____________________________________________________________________________________________________________________________________________________________________________________________

ЭШИТИЛДИ: 

1.____________________________________________________________________________________________________________________________________________________________________________________________________
масала юзасидан ____________________________маърузаси тингланди (маъруза матни илова қилинади). 

СЎЗГА ЧИҚДИЛАР: 

1. _______________________________________________________________

2. _______________________________________________________________

3. _______________________________________________________________
4. _______________________________________________________________
5. _______________________________________________________________
(музокараларда қатнашганларнинг фамилияси, исми ва лавозими кўрсатилади). 

Музокараларда қатнашганларни сўзининг қисқача мазмуни ёзилади ёки (нутқи илова қилади) деб кўрсатилади. 

Кун тартибидаги биринчи масала юзасидан ______________________ хотин-қизлар комиссияси йиғилиши қарор қилади: (қарор матни ёзилади). 

Ундан сўнг “Қарор бир овоздан қабул қилинди” ёки “Қарор қўпчилик овози билан  қабул қилинди, _________киши қарши” деб ёзилади. 

Агар қарор матни баёнга илова қилинадиган бўлса, унда баёнда қарор матни ёзилмасдан, фақатгина “Қарор бир овоздан қабул қилинди (илова қилинади)” деб ёзилади. 


Йиғилиш кун тартибидаги ҳар бир масала шундай расмийлаштирилади. 


Баённинг сўнгида йиғилиш раиси ва котиби имзо чекадилар. 

_______________________________________ ишловчи хотин-қизлар ҳақидаги статистик маълумотлар  
1. Корхона (ташкилот, муассаса ва кичик бизнес корхонаси)да ишловчи хотин-қизлар сони _________. Шундан:

30 ёшгача бўлган ишловчи аёллар сони ___________

16 ёшгача бўлган ишловчи қизлар сони ___________

ўз малакасини ошириб қайтган ва қайта тайёрловдан ўтган хотин-қизлар сони ___
касаба уюшмаси маблағи ҳисобидан ташкил этилган иш ўринларида ишловчи хотин-қизлар сони  (201__ йил)__________  

2. 201__ йилда корхона, ташкилот ва муассасада ишдан бўшатилган хотин-қизлар сони _________ 

3.  201__ йилда корхона, ташкилот ва муассасада ишга жойлаштирилган хотин-қизлар сони ___________  
4.Касаначилик билан шуғулланувчи хотин-қизлар сони (201__ йил) ___________, шундан 16 ёшгача бўлган қизлар сони ____________ 

5. Квоталаштирилган иш жойларига қабул қилинган хотин-қизлар сони (201__ йил) ____________. Шундан: 

30 ёшгача бўлган ёшлар____________:

3 ёшгача фарзандлари бор хотин-қизлар____________:

ногирон хотин-қизлар____________:

пенсия ёшидаги хотин-қизлар____________:

қамоқ муддатини ўтаб қайтган хотин-қизлар____________: 

 6. Квоталаштирилган иш жойларидан бўшатилган хотин-қизлар сони_______
30 ёшгача бўлган ёшлар____________:

3 ёшгача фарзандлари бор хотин-қизлар____________:

ногирон хотин-қизлар____________:

пенсия ёшидаги хотин-қизлар____________:

қамоқ муддатини ўтаб қайтган хотин-қизлар____________:

7. Ногирон фарзандларини тарбиялаётган аёллар сони __________ 

8. Фарзандларини отасиз тарбиялаётган аёллар сони ____________ 

9. Пенсия ёшидаги аёллар сони__________ 

10. Кўп болали аёллар сони __________ 

 11.  Кам таъминланган оилалар сони ___________ 

12. Икки ёшдан уч ёшгача фарзандлари бор аёллар сони  _________ 

13. Олий маълумотли хотин-қизлар сони  __________ 

14. Раҳбар лавозимларда ишлайдиган хотин-қизлар сони  (шу жумладан,  касаба уюшма ташкилотида)_________ 

15.   Зарарли шароитларда ишловчи хотин-қизлар сони  __________ 

16. 201___ йил ҳолатида хотин-қизлар ҳуқуқларини поймол қилиш бўйича мисоллар келтириш __________ 
17. Касаба уюшма ташкилотига, ёки касаба уюшма ташкилотидаги хотин-қизлар билан ишлаш комиссиясига ариза билан мурожаат қилганлар (ким, қайси ташкилотдан (цех, бўлим), нима масалада) ва уларга кўрсатилган ёрдам   ____________
18.  Хотин-қизлар меҳнати масалаларига тааллуқли ижтимоий кафолатлар ва имтиёзларни таъминлаш бўйича таклифларингиз  ____________

Хотин-қизлар комиссияси раиси:                           ____________________

Касаба уюшмасига оид  Ўзбекистон Республикаси Конституциясининг моддалари.

· 34-модда. 
Ўзбекистон Республикаси фуқаролари касаба уюшмаларига, сиёсий партияларга ва бошқа жамоат бирлашмаларига уюшиш, оммовий ҳаракатларда иштирок этиш ҳуқуқига эгадирлар.

· 56-модда. 
Ўзбекистон Республикасида қонунда белгиланган тартибда рўйхатдан ўтказилган касаба уюшмалари, сиёсий партиялар, олимларнинг жамиятлари, хотин-қизлар, фахрийлар ва ёшлар ташкилотлари. Ижтимоий уюшмалар, оммовий ҳаракатлар ва фуқароларнинг боқа уюшмалари жамоат бирлашмалари сифатида эътироф этилади.

· 58-модда. 
Давлат жамоат бирлашмаларини ҳуқуқлари ва қонуний манфаатларига риоя этилишини таъминлайди, уларга ижтимоий ҳаётда иштирок этиш учун тенг ҳуқуқий имкониятлар яратиб беради.

- Давлат органлари ва мансабдор шахсларнинг жамоат бирлашмалари фаолиятига аралашишга, шунингдек жамоат бирлашмаларининг давлат органлари ва мансабдор шахслар фаолиятига аралашишга йўл қўйилмайди.

· 59-модда.  
Касаба уюшмалари ходимларнинг ижтимоий-иқтисодий ҳуқуқларини ва манфаатларини ифода этадилар ва ҳимоя қиладилар. Касаба ташкилотларига аъзо бўлиш ихтиёрийдир.

· 62-модда.  
Жамоат бирлашмаларини тарқатиб юбориш. Улар фаолиятини тақиқлаб ёки чеклаб қўйиш фақат суд қарори асосидагина амалга оширлади.

· Бирлашган Миллатлар ташкилотининг 1948 йил  10  декабрда  “Инсон ҳуқуқлари умумжаҳон декларацияси” тасдиқланган ва эълон қилинган бўлиб шу декларациянинг   23-моддасининг 4-бандида: ҳар бир инсон касаба уюшмалари тузиш ва ўз манфаатларини ҳимоя қилиш учун касаба уюшмаларига кириш ҳуқуқига эга” – дейилган.

Ўзбекистон Республикасининг “Ижтимоий шериклик тўғрисида” Қонунининг мазмуни ва моҳияти
Ўзбекистон Республикасининг “Ижтимоий шериклик тўғрисида” Қонуни 2014 йил 25 сентябрда тасдиқланган. Қонун 5 боб 30 моддадан иборат. 

Қонуннинг мақсади ижтимоий шериклик соҳасидаги муносабатларни тартибга солишдан иборат 

Ижтимоий шериклик давлат органларининг нодавлат нотижорат ташкилотлари билан мамлакатни ижтимоий-иқтисодий ривожлантириш дастурларини, норматив-ҳуқуқий ҳужжатларни ҳамда фуқароларнинг ҳуқуқ ва манфаатларига дахлдор бўлган қарорларни ишлаб чиқиш ҳамда амалга ошириш борасидаги ҳамкорлигидир. 

Давлат органлари ҳамда нодавлат нотижорат ташкилотлари (жумладан касаба уюшмалари) ижтимоий шериклик субъектлари ҳисобланади.

Ижтимоий шериклик жумладан қуйидаги соҳаларда амалга оширилади:

аҳолини ижтимоий муҳофаза қилиш,  

аҳолининг бандлигини таъминлаш,  

баркамол ёш авлодни шакллантириш,  

хотин-қизларнинг ҳуқуқларини ҳимоя қилиш,  

маданият ва спортни ривожлантириш;

аҳолининг ҳуқуқий билимлари ва ҳуқуқий маданиятини юксалтириш,  

миллатлараро тотувлик ғояларини мустаҳкамлаш.  

Нодавлат  ташкилотлари ўз уставларига мувофиқ қуйидаги ҳуқуқларга эга:

норматив-ҳуқуқий ҳужжатларни ишлаб чиқиш ҳамда амалга оширишда ўз аъзоларининг ҳуқуқлари ҳамда қонуний манфаатларини ифодалаш ва ҳимоя қилиш;

фуқароларнинг ҳуқуқлари ва қонуний манфаатларини ҳимоя қилиш масалалари бўйича давлат органларига тегишли таклифлар киритиш;

фуқароларнинг ҳуқуқлари ва қонуний манфаатларига дахлдор масалалар юзасидан давлат органларининг қарорларини ишлаб чиқишда иштирок этиш;

ижтимоий-иқтисодий ривожлантириш дастурлари ва норматив-ҳуқуқий     ҳужжатларнинг амалга оширилиши устидан жамоатчилик назоратини ўтказиш. 

Касаба уюшмалари Савдо-саноат палатаси, Меҳнат ва ахолини ижтимоий мухофаза қилиш вазирлиги каби давлат органлари билан ҳамкорликни йўлга қўйган. 
Ҳар бир поғонадаги ижтимоий шерикликнинг ўзига ҳос ижтимой шериклик ҳужжати мавжуд бўлиб, булар бош, тармоқ (тариф), ҳудудий (минтақавий) келишувлар ва жамоа шартномаларидир.

Жамоа шартномаси – корхонада иш берувчи билан ходимлар ўртасидаги меҳнатга оид, ижтимоий-иқтисодий ва касбга оид муносабатларни тартибга солувчи норматив ҳужжатдир. 

Жамоа келишуви- муайян касб, тармоқ, ҳудуд ходимлари учун меҳнат шартлари, иш билан таъминлаш ва ижтимоий кафолатлар белгилаш борасидаги мажбуриятларни ўз ичига олувчи норматив ҳужжатдир.

Ўзбекистон Республикасининг Меҳнат Кодексининг   29-моддаси


Жамоа шартномасига қўшимча таътиллар, пенсияга устама, муддатидан илгари пенсияга чиқиш, транспорт ва хизмат сафари ҳаражатларини қоплаш,ходимнинг меҳнатини муҳофазалаш, иш ҳақини ўз вақтида берилишига эришиш, ходимларнинг ишлаб чиқаришда ва мактабгача таълим муассасаларида бепул ёки қисман тўланиш йўли билан овқатлантириш, санатория ва дам олиш уйларига йўлланмаларнинг маълум қисмини касаба уюшмаси, маълум бир қисмини эса маъмурият томонидан қоплаш, жисмоний тарбия ва спорт билан шуғулланиш учун спорт комплексларини таъмирлаш, спорт анжомалари билан таъминлаш ва турли спорт мусобақаларини ташкил этиш ва ўтказиш, зиёратларга бориш ҳаражатларини қоплаш, бепул тиббий кўрикдан ўтиш,  бошқа қўшимча имтиёзлар киритилиши ходимлар учун яратилаётган имтиёз ва шароитдир.

Меҳнат қонунчилигида аёллар ва ёшлар учун меҳнат хавфсизлиги ҳамда иш жойларининг санитария-гигиена ҳолатларини таъминлаш тўғрисида 
Ўзбекистон Республикасининг 1996 йил, 1-апрелда кучга кирган Меҳнат кодекси ишловчилар, иш берувчилар ва давлат манфаатларидан келиб чиқиб меҳнат ҳақидаги қонунчиликни, адолатли ва хавфсиз меҳнат шароитларини, ишловчиларнинг меҳнат ҳуқуқлари ва соғлиғини сақлаш тартибларини белгилаб берган.

Меҳнат кодексининг 30 дан зиёд моддаси меҳнат мухофазаси масалаларига бағишланган.

Хусусан:

-меҳнат мухофазаси талабларини белгилаш;

-хавфсиз ва соғлом меҳнат шароитларини таъминлаш;

-меҳнат мухофазаси бўйича ўқитиш ва йўриқномалар ўтказиш;

-ноқулай меҳнат шароитларида, айрим хусусиятли ишда банд бўлган ишловчиларга ва 18 ёшга тўлмаганларга иш вақтини чегаралаш;

-ногиронларни турли ишларга жалб қилиш шароитлари;

-ишловчиларни сут, даволовчи профилактик озуқалар, индивидуал ҳимоя ва гигиена воситалари билан таъминлаш;

-бахтсиз ходисларни ҳисобга олиш ва назорат этиш, меҳнат шароитини назорат этиш.

Меҳнат ҳақидаги қонунларга Конститутция, “Меҳнат мухофазаси ҳақида Қонун”, “Меҳнат Кодекси”, “Стандартлар ҳақида қонун”, “Табиатни асраш ҳақида Қонун”, ЎзР Президентининг фармойишлари, давлат ҳокимиятининг ижрочи органлари  қарорлари, ўз ваколати доирасида қабул қиладиган ва буйруқ, қоида, кўрсатма каби кўринишдаги қарорлари киради.

 “Меҳнатни муҳофа қилиш ҳақидаги Қонун (1993.06.05) ишлаб чиқариш усуллари, мулк шаклидан қатъий назар, меҳнатни муҳофаза қилишни ташкил этишнинг ягона тартибини белгилайди ҳамда фуқароларнинг соғлиғи ва меҳнати муҳофаза қилинишини таъминлашга қаратилган. Мазкур қонунда давлатнинг меҳнат мухофазаси бўйича сиёсатининг асосий принципи

-ишловчининг соғлиғи ва ҳаёти корхона фаолиятининг натижаси олдида устуворлигидир.;

Меҳнатни муҳофаза қилиш - бу тегишли қонун ва бошқа меъёрий ҳужжатлар асосида амал қилувчи, инсоннинг меҳнат жараёнидаги хавфсизлиги, сиҳат-саломатлиги ва иш қобилияти сақланишини таъминлашга қаратилган ижтимоий-иқтисодий, ташкилий, техникавий, санитария-гигиена ва даволаш-профилактика тадбирлари ҳамда воситалари тизимидан иборат.

Корхоналарда меҳнатнинг соғлом ва хавфсиз шароитларини таъминлаш юзасидан маъмурият билан ходимларнинг ўзаро мажбуриятлари жамоа шартномасининг VIII -бўлимида кўзда тутилган. Меҳнат шароити зарарли ва хавфли ишлаб чиқаришларда, шунингдек ўта нохуш ҳароратли ёки ифлосланишлар билан боғлиқ шароитларда бажариладиган ишларда меҳнат қилувчиларга давлат бошқаруви идоралари белгилаган меъёрларда махсус кийим, пойабзал ва бошқа шахсий ҳимоя воситалари, ювиш ва дезинфекциялаш воситалари, сут ёки унга тенглашадиган бошқа озиқ-овқат маҳсулотлари, парҳез овқат бепул берилади.
Корхона соғлиқни сақлаш идоралари томонидан белгиланган тартибга мувофиқ равишда бир қатор касблар ва ишлаб чиқаришларнинг ходимларини меҳнат шартномасини имзолаш пайтида дастлабки тарзда ва меҳнат шартномаси амал қиладиган даврда Соғлиқни сақлаш вазирининг 2010 йил 12. 07. даги 200-сон буйруғига биноан тиббий кўрикдан ўтказишни ташкил этиши шарт. Ходимлар тиббий кўриклардан ўтишдан бош тортишга ҳақли эмаслар.Тиббий кўрикларни ўтказиш пайтида ходимнинг иш жойи (лавозими) ва ўртача иш ҳақи сақланади.

Маъмурият меҳнатни муҳофаза қилишнинг замонавий воситаларини жорий этиши ва ишлаб чиқаришда жароҳатланишни олдини олиш тадбирлари билан бирга  касб касалликларининг олдини оладиган санитария-гигиена шароитларини таъминлаши шарт. Буларга маиший-санитария хоналари:кийиниб-ечиниш (гардероб хоналари) ва ювиниш(душ) хоналари, ҳожатхоналар, аёллар гигиенаси ҳамда махсус кийимларни ювиш хоналари киради. Корхоналар иш ўринларини шаҳодатлашни Ўзбекистон Республикаси Вазирлар Маҳкамасининг 2014 йил 15 сентябрдаги 263-сон қарори билан тасдиқланган “Иш ўринларини меҳнат шароитлари ва асбоб-ускуналарнинг жароҳатлаш хавфсизлиги юзасидан аттестация ўтказиш тартиби тўғрисида”ги Низомга кўра ўтказилади. Иш ўринларини меъёрий талаблар асосига келтириш учун тадбирлар тузади ва аттестация хулосасига биноан ходимларга белгиланган имтиёзлар: иш муддатини давомийлиги; зарарли омиллар билан ишловчиларга қўшимча тўловлар ва таътил, махсус сут маҳсулотлари, махсус кийим-бош ва шахсий ҳимоя воситалари билан таъминлашни амалга оширади.

Касаба уюшма қўмитасининг меҳнат муҳофазаси бўйича комиссияси ва унинг меҳнат муҳофазаси бўйича цехлардаги вакиллари ўзларининг иш режалари ва иш жадвалларига биноан Ишлаб чиқаришдаги касб касалликларини олдини олиш борасида доимий назоратни амалга оширадилар: Иш жойларининг саноат санитария қоидалари талабларига мослиги (шамоллатиш тизимининг созлиги, елвизак йўқлиги, ҳавонинг нисбий намлиги меъёрдалиги, қуёш ёриқлиги борлиги, ҳаво температураси меёрдалиги, чанг ва газлар миқдори ПДК меъёридалиги), ишчиларнинг шахсий гигиенасига амал қилиши (махсус кийим-бош ва шахсий ҳимоя воситалари билан таъминланганлиги, улардан фойдаланиши, тозалиги ва уларни талабга мос - соз ҳолатдалиги). Ювиниш хоналари ва кийиниш хоналари, овқатланиш хоналари ва санитария маиший хоналарининг меъёрий талабларга жавоб берадиган холатдалиги. Ишлаб чиқаришдаги бахтсиз ҳодисаларни олдини олиш бўйича 3-босқичли маъмурий-жамоавий назорат ўтказишда фаол қатнашадилар.Ўрнатилган тартибда ҳар сменада аниқланган камчиликларни 1–ва 2-босқич меҳнат муҳофазаси профилактика журналларига қайд этиб уларни бартараф этиш бўйича назорат ишларини амалга оширадилар. Ҳар бир вакилнинг таклифи иш жойи шароитини яхшилашга ёки бахтсиз ҳодисанинг олдини олишга реал таъсирини кўрсатади. Душевой-гардеробнийларга бўлган талабларни айтиб ўтамиз: Ҳар бир ходимга номер билан белгиланган ечиниш шкафи, ўтириб ечиниш учун скамейка, полда резина гиламча, душ хонада камида 2та чироқ ёниб туриши, резина гиламча, совун қўйгич бўлиши ва ҳар сменада гиламчалар хлорли эритмада дезинфекция қилиб турилиши, ҳаво вентиляция тизими доимо ишлаб туриши ва ҳароратни ва намлик меъёри санитар гигиеник меъёрда бўлиш керак. Эшик қўл ушлагичлари, пол сатҳи ва душхона сменда бир марта камида хлорли 1% эритмали суюқлик билан ювиб чиқилиши керак. Аёллар гардероб хонасида соч қуритгич ва ойна билан таъминланиши керак.

Ходимларнинг айрим тоифалари (хотин-қизлар, ёшлар, меҳнат қобилияти чекланган шахслар), шунингдек меҳнатнинг оғир ва зарарли шароитларида ишловчи ходимлар учун меҳнатни муҳофаза қилиш соҳасидаги муносабатларни тартибга солишнинг ўзига хос хусусиятлари Ўзбекистон Республикаси қонунлари билан белгиланади (21-модда)

Ўзбекистон Республикаси Адлия вазирлиги томонидан рўйхатга олинган 29.07.2009 й.N 1990 «Ўн саккиз ёшдан кичик шахсларнинг меҳнати қўллани-ши тақиқланадиган ноқулай меҳнат шароитли ишлар рўйхатини тасдиқлаш ҳақида» ва 19.04.1996й “Аёллар меҳнати қўлланиши тақиқланадиган ноқулай меҳнат шароитли ишлар рўйхати”ҳужжатилари бунга мисолдир.
Барча фуқаролар меҳнат ҳуқуқларидан тенг фойдаланади. Жинси, ёши,   миллати, динга муносабати, шунингдек ходимларнинг ишчанлик қобилиятларига ва улар меҳнатининг натижаларига алоқадор бўлмаган бошқа жиҳатларига қараб меҳнатга оид муносабатларда ҳар қандай чеклашларга ёки имтиёзлар белгилашга йўл қўйилмайди. Ушбу тартига риоя этмаслик камситиш деб ҳисобланади.

Меҳнат соҳасида меҳнатнинг муайян турига хос бўлган талаблар ёки давлатнинг аёллар, вояга етмаганлар, ногиронлар тўғрисидаги алоҳида ғамхўрлиги билан боғлиқ фарқлашлар камситиш деб ҳисобланмайди. 

Айрим тоифадаги ходимларга имтиёз ва кафолатлар Меҳнат кодексининг XIV бобида белгилаб қўйилган. Кодекснинг 224 - 238-моддаларида аёлларга нисбатан, 239 - 249-моддаларида эса ёшларга нисбатан имтиёзлар назарда тутилган.    Жумладан:

Меҳнат шароити ноқулай ишларда, шунингдек ер ости ишларида аёллар меҳнатини қўлланиш тақиқланади, ер остидаги баъзи ишлар (жисмоний бўлмаган ишлар ёки санитария ва маиший хизмат кўрсатиш ишлари) бундан мустаснодир.

Аёлларнинг улар учун мумкин бўлган нормадан ортиқ юкни кўтаришлари ва ташишлари ман этилади (СанПин №0051-96). (юкни кўтариш ва ташиш 9 кг,гача хар соат кўпи билан 2 маротаба; доимий ташиш 6 кг.гача;  иш вақти давомида 300 кг.гача, полдан кўтариш бўлса 150кг.гача ташишга йўл қўйилади)

Тиббий хулосага мувофиқ ҳомиладорнинг ишлаб чиқариш нормалари, хизмат кўрсатиш нормалари камайтирилади ёки  аввалги ишларидаги ўртача ойлик иш ҳақи сақланган ҳолда енгилроқ ишга ўтказилади. Бундай иш бериш масаласи ҳал этилгунга қадар ишга чиқмаган кунлари учун иш ҳақи сақланган ҳолда ишдан озод этилиши лозим.

Икки ёшга тўлмаган боласи бор аёллар ишини бажариши мумкин бўлмаган тақдирда, боласи икки ёшга тўлгунга қадар бажараётган ишидаги ўртача ойлик иш ҳақи сақланган ҳолда енгилроқ бошқа ишга ўтказилади.

Ҳомиладор аёлларни ва ўн тўрт ёшга тўлмаган боласи (ўн олти ёшга тўлмаган ногирон боласи) бор аёлларни уларнинг розилигисиз тунги ишларга, иш вақтидан ташқари ишларга, дам олиш кунларидаги ишларга жалб қилишга ва хизмат сафарига юборишга йўл қўйилмайди. 

Уч ёшга тўлмаган болалари бор (МК-274), бюджет  ташкилотларда ишлаётган аёлларга иш вақтининг ҳафтасига 35 соатдан ошмайдиган қисқартирилган муддати белгиланади. Бундай ҳолатда   қисқартирилган вақт (4соат) учун ҳам ҳақ тўланади.

Ҳомиладор аёлнинг, 14 ёшга тўлмаган боласи (16 ёшга тўлмаган ногирон боласи) бор аёлнинг, оиланинг бетоб аъзосини парвариш қилиш билан банд бўлган шахснинг илтимосига кўра, иш берувчи тиббий хулосага мувофиқ уларга тўлиқсиз иш куни ёки тўлиқсиз иш ҳафтаси (119-модда) белгилаши шарт.

Аёлларнинг пенсияга чиқиши 54 ёш стажи 20 йил бўлса (бўлмаса 55 ёшдан) МК 103 -моддасида белгиланган.
 
Ўзбекистон Республикасининг 2009 йил 14.04 Иш берувчининг фуқаролик жавобгарлигини мажбурий суғурта қилиш тўғрисида”ги № ЎРҚ-210 Қонуннинг мақсади иш берувчининг фуқаролик жавобгарлигини мажбурий суғурта қилиш соҳасидаги муносабатларни тартибга солишдан иборат бўлиб ишлаб чиқаришда бахтсиз ҳодиса туфайли етказилган зарарни корхонанинг иқтисодий аҳволидан қатъий назар  шикастланган ходимга ЎзР ВМ № 60 белгиланган тавон пулини ўз вақтида тўланишини таъминлайди.
ЁШЛАР УЧУН ҚЎШИМЧА КАФОЛАТЛАР

Корхонада ҳафталик иш вақти нормал шароитдаларда ишлайдиган ходимлар учун-40 соат

16 ёшдан 18 ёшгача бўлган ҳодимлар учун - 36 соат.

15 ёшдан 16 ёшгача бўлган ходимлар учун - 24 соатдан ошмаслиги керак.
 Ўн саккиз ёшга тўлмаган шахс тиббий кўрикдан ўтгандан кейин ишга қабул қилинади ва кейинчалик улар 18 ёшга тўлгунига қадар ҳар йили мажбурий тарзда тиббий кўрикдан ўтказилади.

Ўн саккиз ёшга тўлмаган шахслар меҳнатидан шу тоифа ходимларининг соғлиғи, хавфсизлиги ёки ахлоқ-одобига зиён етказиши мумкин бўлган меҳнат шароити ноқулай ишларда, ер ости ишларида ва бошқа ишларда фойдаланиш тақиқланади. Унинг белгилаб қўйилган нормадан ортиқ оғир юк кўтариши ва ташишига йўл қўйилмайди.

 Юк кўтаришлари ва ташишлари нормаларининг чегараси   белгиланган: 
	
	ўғил болалар учун
	қизлар учун

	Қўлда
	13 кг гача
	7 кг гача

	Бир ғилдиракли аравачада
	39 кг гача
	қизларга рухсат этилмайди


Иш вақтининг муддати 16дан 18 ёшгача бўлганларга ҳафтасига 36 соатдан, 15дан 16 ёшгача бўлган шахслар учун эса ҳафтасига 24 соатдан ошмаслиги керак.  Қисқарган вақт учун иш ҳақи   тўланади.

Ўн саккиз ёшга тўлмаганларга камида 30 календарь кундан йиллик таътил берилади ва таътилдан ўзлари учун қулай бўлган вақтда фойдаланадилар.


Ота-оналар ва меҳнатни муҳофаза қилиш устидан назорат қилувчи органлар  агар 18 ёшга тўлмаган шахслар бажараётган ишни давом эттириш улар соғлиғига зиён қиладиган бўлса, бундай шахслар билан тузилган меҳнат шартномасини бекор қилишни талаб этишга ҳақлидирлар.

3.Меҳнат муносабатлари тарафлари ва уларнинг ҳуқуқлари.
Ходимлар ва иш берувчилар меҳнат муносабатининг тарафлари ҳисобланиб,  бир қатор ҳуқуқ ва мажбуриятларга эга, жумладан.

Ходимларнинг  ҳуқуқлари: шу жумладан аёл ходимлар

ўз меҳнати учун қонунда белгиланганидан оз бўлмаган миқдорда ҳақ олиш;  
муддатлари чегараланган иш вақтини ўрнатиш, бир қатор касблар ва ишлар учун иш кунини қисқартириш, ҳар ҳафталик дам олиш кунлари, байрам кунлари, шунингдек ҳақ тўланадиган йиллик таътиллар бериш орқали таъминланадиган дам олиш; МКнинг 115, 116, 129, 131, 133-138—моддалари;

хавфсизлик ва гигиена талабларига жавоб берадиган шароитларда меҳнат қилиш;  МКнинг 211-моддаси;
касбга тайёрлаш, қайта тайёрлаш ва малакасини ошириш;  МКнинг 58, 60, 64, 77, 143, 248, 256-моддалари;

иш билан боғлиқ ҳолда соғлиғига ёки мол-мулкига етказилган зарарнинг ўрнини қоплаш; МКнинг 185-моддаси; 
      қариганда, меҳнат қобилиятини йўқотганда, боқувчисидан маҳрум бўлганда ва қонунда назарда тутилган бошқа ҳолларда ижтимоий таъминот олиш; пенсия Қонуни;
ўзининг меҳнат ҳуқуқларини ҳимоя қилиш, юридик ёрдам олиш.

Корхона, ташкилот ва  муассасаларда  жамоа жартномаларида назарда тутилиши шарт бўлган қонун нормалари, уларнинг ижроси ва

назорати бўйича 

Т  А  В  С  И  Я  Л  А  Р

I. АЁЛЛАР УЧУН КАФОЛАТЛАР

1) ИШГА ҚАБУЛ ҚИЛИШ

Ишга қабул қилишни ғайриқонуний равишда рад этишга йўл қўйилмайди. 

Квота ҳисобидан ишга юборилган   ҳомиладор аёлларни ва уч ёшга тўлмаган болалари бор аёлларни -  уларнинг ҳомиладорлиги ёки боласи борлигини важ қилиб ишга қабул қилмаслик қонунга зид ҳисобланади, 78-модда.
 Ҳомиладор аёлни ёки уч ёшга тўлмаган боласи бор аёлни ишга қабул қилиш рад этилган тақдирда иш берувчи рад этишнинг сабабларини уларга ёзма равишда маълум қилиши шарт, 224-модда.
Ҳомиладор аёллар, уч ёшга тўлмаган боласи бор аёллар, квота ҳисобидан ишга юборилган шахслар, ўрта махсус, касб-ҳунар таълими муассасаларининг ҳамда олий ўқув юртларининг тегишли таълим муассасасини тамомлаган кундан эътиборан уч йил ичида биринчи бор ишга кираётган битирувчилари ишга қабул қилинганда дастлабки синов белгиланмайди,  84-модда.
2) ТАЪТИЛЛАР
Таътил қуйидаги ходимларга уларнинг хоҳиши бўйича олти ой ўтмасдан олдин берилади:

аёлларга - ҳомиладорлик ва туғиш таътили олдидан ёки ундан кейин;

ўн саккиз ёшга тўлмаган шахсларга; 143-модда.
Аёлларга туққунга қадар 70 календарь кун ва туққанидан кейин 56 календарь кун   муддати билан ҳомиладорлик ва туғиш таътиллари берилиб, давлат ижтимоий суғуртаси бўйича нафақа тўланади.

Ҳомиладорлик ва туғиш таътили жамланган ҳолда ҳисоблаб чиқилиб, туғишга қадар амалда бундай таътилнинг неча кунидан фойдаланилганидан қатъи назар аёлга тўлиқ берилади, 233-модда.
Ҳомиладор аёлларга ва бола туққан аёлларга йиллик таътиллар, уларнинг хоҳишига кўра, тегишлича ҳомиладорлик ва туғиш таътилидан олдин ёки ундан кейин ёхуд болани парваришлаш таътилидан кейин берилади.

Ўн тўрт ёшга тўлмаган болани (ўн олти ёшга тўлмаган ногирон болани) тарбиялаётган ёлғиз ота, ёлғиз онага ва муддатли ҳарбий хизматни ўтаётган ҳарбий хизматчиларнинг хотинларига йиллик таътиллар, уларнинг хоҳишига кўра   улар учун қулай бўлган вақтда  берилади (144-модда), 231-модда.

Ҳомиладорлик ва туғиш таътили тугаганидан кейин аёлнинг хоҳишига кўра, унга боласи икки ёшга тўлгунга қадар болани парваришлаш учун таътил берилиб,  ЭКИҲнинг 2 баробарида нафақа тўланади.

Аёлга, унинг хоҳишига кўра, боласи уч ёшга тўлгунга қадар болани парваришлаш учун иш ҳақи сақланмайдиган қўшимча таътил ҳам берилади.

Болани парваришлаш учун бериладиган таътиллардан боланинг  қариндошлари ҳам тўлиқ ёки уни қисмларга бўлиб фойдаланишлари мумкин.

Бола парваришлаётган шахслар ўз хоҳишларига кўра, болани парваришлаш таътили даврида тўлиқ бўлмаган иш вақти режимида ёки иш берувчи билан келишиб, уйда ишлашлари мумкин. Бунда уларнинг нафақа олиш ҳуқуқлари   сақланиб қолади.

Болани парваришлаш таътиллари  меҳнат стажига лекин ҳаммасини жамлаганда кўпи билан уч йил иш стажига ҳам қўшилади. 

 Ходимнинг аризасига кўра унга иш ҳақи сақланмаган ҳолда таътил берилиши мумкин, унинг давомийлиги ходим ва иш берувчи ўртасидаги келишувга кўра белгиланади, лекин у ўн икки ойлик давр мобайнида жами уч ойдан ортиқ бўлмаслиги керак. Қуйидаги ходимларга уларнинг хоҳишига кўра, иш ҳақи сақланмаган ҳолда таътил берилади:

икки ёшдан уч ёшгача бўлган болани парвариш қилаётган аёлларга (234-модда);

150-модда.
Ўн икки ёшга тўлмаган икки ва ундан ортиқ боласи ёки ўн олти ёшга тўлмаган ногирон боласи бор аёлларга уларнинг хоҳишига кўра, ҳар йили ўн тўрт календарь кундан кам бўлмаган муддат билан иш ҳақи сақланмаган ҳолда таътил берилади. Бундай таътилдан тўлиқ ёхуд қисмларга бўлиб фойдаланиши мумкин. 232-модда.
Ўн икки ёшга тўлмаган икки ва ундан ортиқ боласи ёки ўн олти ёшга тўлмаган ногирон боласи бор аёлларга ҳар йили уч иш кунидан кам бўлмаган муддат билан ҳақ тўланадиган қўшимча таътил берилади. 232-модда.
3) ЕНГИЛ ИШГА ЎТКАЗИШ

Икки ёшга тўлмаган боласи бор аёлларга, дам олиш ва овқатланиш учун бериладиган танаффусдан ташқари, болани овқатлантириш учун ҳар бири ўттиз минутдан кам бўлмаган муддат билан қўшимча танаффуслар берилади. 

 Бу  танаффуслар иш вақтига киритилади ва ўртача ойлик иш ҳақи тўланади, 236-модда. 
4) ИШДАН БЎШАТИШ

Ҳомиладор аёллар ва уч ёшга тўлмаган боласи бор аёллар билан тузилган меҳнат шартномасини иш берувчининг ташаббуси билан бекор қилишга йўл қўйилмайди, корхонанинг бутунлай тугатилиш ҳоллари бундан мустасно, бундай ҳолларда меҳнат шартномаси уларни албатта ишга жойлаштириш шарти билан бекор қилинади. Мазкур аёлларни ишга жойлаштиришни маҳаллий меҳнат органи уларни ишга жойлаштириш даврида қонун ҳужжатларида белгиланган тегишли ижтимоий тўловлар билан таъминлаган ҳолда амалга оширади. 

Муддати тугаганлиги сабабли меҳнат шартномаси бекор қилинган ҳолларда ҳам иш берувчи   аёлларни ишга жойлаштириши шарт. Ишга жойлаштириш даврида бу аёлларнинг иш ҳақи сақланиб қолади, бироқ бу муҳлат муддатли меҳнат шартномаси тугаган кундан бошлаб уч ойдан ошмаслиги керак. 237-модда.

       Ногирон боласини тарбиялаётган ота-онанинг бирига давлат ижтимоий суғуртаси маблағлари ҳисобидан бир кунлик иш ҳақи миқдорида ҳақ тўлаган ҳолда ойига қўшимча бир дам олиш куни берилади. 230-модда. 
II. ЁШЛАР УЧУН КАФОЛАТЛАР

1) ИШГА  ЖОЙЛАШИШ

Ҳарбий хизматга чақирилган ходим резервга бўшатилган кунидан бошлаб уч ой ичида ишга жойлашиш масаласида иш берувчига мурожаат этган бўлса, аввалги иш жойида ишга жойлашиш ҳуқуқига эгадир.  68-модда.
Квота асосида юборилган 18 ёшга тўлмаган шахслар ишга қабул қилиниши шарт. 
2) ТУНГИ ИШГА ЖАЛБ ҚИЛИШ

 18 ёшга тўлмаганларни тунги ишларга, иш вақтидан ташқари ишларга ва дам олиш кунларидаги ишларга жалб этиш тақиқланади. 245-модда.
3) ТАЪТИЛЛАР
 Қуйидаги ходимларга таътил уларнинг хоҳишига кўра улар учун қулай бўлган вақтда берилиши керак:

ўн тўрт ёшга тўлмаган  болани (ўн олти ёшга тўлмаган ногирон болани) тарбиялаётган ёлғиз ота, ёлғиз онага   ва муддатли ҳарбий хизматни ўтаётган ҳарбий хизматчиларнинг хотинларига;231-модда.
Ишлаётган эркакларга йиллик таътил уларнинг хоҳишларига биноан хотинларининг ҳомиладорлик ва туғиш таътили даврида берилади. 144-модда.
4) МОДДИЙ ЖАВОБГАРЛИК

Бевосита пул ёки товар қимматликлари билан муомала қилувчи ўн саккиз ёшга тўлган ходим билан тўлиқ моддий жавобгарлик ҳақида шартнома тузилиши мумкин. 203-модда.
Ўн саккиз ёшга тўлмаган ходимлар фақат қасддан етказилган зарар учун, мастлик ҳолатида ёки жиноят содир этиш натижасида етказилган зарар учун тўлиқ моддий жавобгар бўладилар.202-модда.

5) ИШДАН БЎШАТИШ

18 ёшга тўлмаган ходимлар билан тузилган меҳнат шартномасини иш берувчининг ташаббуси билан бекор қилишга умумий тартибдан ташқари, маҳаллий меҳнат органининг розилиги билан йўл қўйилади. 246-модда.
Коллежни, шунингдек давлат грантлари бўйича  олий ўқув юртларини тамомлаган кундан эътиборан уч йил ичида биринчи бор ишга кирган битирувчилари билан меҳнат шартномаси у тузилган кундан эътиборан уч йил ичида иш берувчининг ташаббусига кўра бекор қилинганида иш берувчи бу ҳақда меҳнат органини хабардор қилиши шарт. 247-1-модда.

Бугунги кунда касаба уюшмаларининг ўз аъзоларини ҳимоя қилиш ишлари қуйидаги йўналишларда амалга оширилади:

1.Даромадларни тартибга солиш, меҳнатга ҳақ тўлаш ва уни меъёрлаштириш ишлари.

2.Бандликни  таъминлашга кўмаклашиш.

3.Меҳнатни ва атроф муҳитни муҳофаза қилиш, қулай ишлаб чиқариш муҳитини  яратиш.

4.Ҳуқуқий ҳимоя.

5.Ижтимоий кафолатлар ва ижтимоий ҳимоя.

6.Маънавий-маърифий ишлар, жисмоний тарбия ва спорт, соғломлаштириш.

7.Гендер тенгликни таъминлаш.

8.Ёшлар билан ишлаш.

Ўзбекистон Республикаси Халқаро Меҳнат Ташкилотига 1992 йил март ойида аъзо бўлган бўлиб, ҳозирга қадар мазкур ташкилотнинг 13 та Конвенцияси ратификация қилинган.

Ўзбекистон Республикаси томонидан ратификация қилинган Халқаро Меҳнат Ташкилотининг Конвенциялари талабларининг бажарилиши.

«Касаба уюшмаларига бирлашиш ва жамоа музокараларини олиб бориш ҳуқуқи принципларининг қўлланиши тўғрисида»ги 98-сонли Конвенцияга биноан меҳнаткашлар учун меҳнат соҳасида бирлашиш эркинлиги ва жамоа музокараларини ташкил этиш ҳуқуқи берилади. 

«Корхонада меҳнаткашлар вакилларининг ҳуқуқларини ҳимоя қилиш ва уларга бериладиган имкониятлар тўғрисида»ги 135-сонли Конвенция эса меҳнаткашларнинг вакилларини ҳимоя қилишга қаратилган бўлиб, унга асосан вакилларга корхона ва ташкилотларда ўз вазифаларини тез ва самарали бажариш учун имкониятлар берилади.
Ушбу йўналишга тааллуқли яна бир Конвенция «Жамоа музокараларига кўмаклашиш тўғрисида»ги 154-сонли Конвенция бўлиб, унинг талабига кўра барча иш берувчилар ва меҳнаткашлар меҳнат ва иш билан таъминланиш шартлари бўйича жамоа музокараларини ўтказади.

«Ҳафта давомидаги иш вақтини қирқ соатгача қисқартириш тўғрисида»ги 47-сонли, «Йиллик ҳақ тўланадиган таътиллар тўғрисида»ги 
52-сонли Конвенцияларда қўйилган талаблар республикамиз қонун ҳужжатларида акс эттирилиб, амалиётда кенг қўлланилиб келинмоқда.
Масалан, 52-сонли Конвенцияга биноан йиллик асосий таътил муддати 6 иш куни миқдорида белгилаб қўйилган бўлса, республикамизда бундай таътил барча ходимларга 15 иш кунидан кам бўлмаган муддатга берилади. 
Бир қатор тармоқларда ходимларнинг иш стажига қараб таътиллар муддатини узайтириш тартиби мавжуд бўлиб, бу қоидалар жамоа келишувлари ва шартномаларида мустаҳкамлаб қўйилган.

«Тенг аҳамиятли меҳнат учун эркаклар ва хотин-қизларга тенг ҳақ тўлаш тўғрисида»ги 100-сонли Конвенция жинс асосида камситмай белгиланадиган ҳақ тўлаш миқдорига тааллуқлидир. 

Ушбу йўналишга алоқадор яна бир Конвенция «Меҳнат ва иш турлари соҳасида камситишлар тўғрисида»ги 111-сонли Конвенция бўлиб, унда меҳнат ва иш турлари соҳасида имконият ва муомала тенглигига кўмаклашиш асосий мақсад сифатида қаралади. Конвенцияга кўра, шахснинг ирқи, жинси, диний эътиқоди, миллий мансублиги ёки ижтимоий келиб чиқиши белгиларига кўра фарқлаш камситиш деб ҳисобланади.

Бугунги кунда республикамизда ходимларнинг жинси, миллати, ирқи, ёши, ижтимоий келиб чиқиши ва бошқа белгиларига қараб меҳнат соҳасида, шу жумладан, иш ҳақи соҳасида камситишлар умуман мавжуд эмас.

«Оналикни муҳофаза қилиш тўғрисида»ги 103-сонли Конвенцияга биноан оналик таътили муддати камида 12 ҳафтани (84 кун) ташкил этиши, таътилда бўлган аёл пул нафақаси ва тиббий ёрдам олиши, эмизиқли фарзанди бор ишлаётган аёлга болани овқатлантириш учун танаффуслар берилиши белгилаб қўйилган. 

Бизда оналикни муҳофаза қилиш борасида ушбу Конвенция талабларига нисбатан имтиёзлироқ шарт-шароитлар яратилган бўлиб, оналик таътили муддати 126 календарь кун миқдорида ўрнатилган. Қатор жамоа шартномалари орқали бу муддатни узайтириш ва оналикни муҳофаза қилишнинг қўшимча чоралари ҳам қўлланилмоқда.
«Иш билан таъминлаш соҳасидаги сиёсат тўғрисида»ги 122-сонли Конвенцияга биноан ҳар бир меҳнаткашга ўзи яроқли бўлган ишни бажариш учун зарур малакага эга бўлиш, бандликнинг ўзи танлаган турида ўз малакаси ва қобилиятларини камситишларсиз ишлата олиш учун кенг имкониятлар яратилиши лозим. Бунда Ҳукуматлар ишлашга тайёр ва иш излаётган барча шахслар учун иш ўринлари яратиб бериши, бундай иш мумкин қадар маҳсулдор бўлишини  таъминлашга қаратилган сиёсат олиб бориши керак.

Мазкур йўналишда касаба уюшмаларининг иштирокида тузилган Бош келишувга, ҳудудий ва тармоқ келишувларига аҳолини иш билан таъминлашга кўмаклашиш, янги иш ўринларини яратиш, оммавий ишсизликнинг олдини олиш, иш ўрнини йўқотган фуқароларнинг ижтимоий ҳимоясини таъминлаш дастурларини ишлаб чиқиш ва амалга ошириш масалалари киритилган. 
Жамоа шартномаларининг аксариятида ходимлар билан иш берувчининг ташаббусига кўра меҳнат шартномасини бекор қилишдан олдин касаба уюшмаси қўмитасининг розилигини олиш кўзда тутилган.
Айни пайтда, халқаро ташкилотлар томонидан Ўзбекистонга нисбатан асоссиз эътирозлар билдириладиган тўртта Конвенция мавжуд.
«Зўраки ёки мажбурий меҳнат тўғрисида»ги 29-сонли Конвенцияга ҳар қандай шаклдаги зўраки ёки мажбурий меҳнат қўлланишини бартараф этиш юзасидан мажбуриятлар киритилган. Ҳар қандай шахснинг турли шаклдаги мажбурий меҳнатга жалб этилиши мумкин бўлган энг кўп муддат йилига 60 кундан ошмаслиги лозим.

Шу масалага оид яна бир асоссолувчи Конвенция – «Мажбурий меҳнатни тугатиш тўғрисида»ги 105-сонли Конвенция бўлиб, у зўраки ёки мажбурий меҳнатдан:

· сиёсий таъсир, тарбия воситаси сифатида;

· иш кучини иқтисодий ривожланиш эҳтиёжлари учун сафарбар этиш усули сифатида;

· меҳнат интизомини сақлаш чораси сифатида;

· ирқий, ижтимоий ва миллий мансублик ёки динга эътиқод белгиларига кўра камситиш чораси сифатида фойдаланмасликка қаратилган.

Республикамиз Конституцияси ва қонунларида мажбурий меҳнат, яъни бирор-бир жазони қўллаш билан таҳдид қилиш орқали (шу жумладан меҳнат интизомини сақлаш воситаси тариқасида) иш бажаришга мажбурлаш тақиқланади ва амалиётда бунга риоя этиб келинмоқда.

Ўзбекистон Республикаси Вазирлар Маҳкамасининг 2012 йил 26 мартдаги 82-сонли қарори билан «Ўзбекистон Республикаси томонидан ратификация қилинган Зўрлаб ишлатиш ёки мажбурий меҳнат тўғрисидаги Конвенцияни ҳамда Болалар меҳнатининг оғир шаклларини тақиқлаш ва йўқ қилишга доир шошилинч чоралар тўғрисидаги Конвенцияни 2012-2013 йилларда амалга ошириш бўйича Қўшимча тадбирлар режаси» тасдиқланган ва амалга оширилмоқда.

Деярли барча жамоа шартномаларида ходимнинг розилигисиз уни вақтинча бошқа ишга ўтказиш масаласи тартибга солинган. Мазкур Конвенциялар талабларига биноан жамоа шартномаларида бундай ўтказишлар муддатининг чегараси – йил давомида 60 кундан ошмаслиги белгилаб қўйилган.
«Ишга қабул қилиш учун энг кичик ёш тўғрисида»ги 138-сонли Конвенцияга биноан, ишга қабул қилиш учун энг кичик ёш мажбурий мактаб таълимини тугаллаш учун зарур бўлган ёшдан кам бўлмаслиги керак ва ҳар қандай ҳолда ўн беш ёшдан кам бўлмаслиги зарур. Ўз хусусияти ёки амалга ошириладиган шароитига кўра ўсмир соғлиғи, хавфсизлиги ёки маънавиятига зиён етказиши мумкин бўлган ҳар қандай иш турига ёки ёлланма иш турига қабул қилиш учун энг кичик ёш ўн саккиз ёшдан кам бўлмаслиги керак.

«Болалар меҳнатининг оғир шаклларини тақиқлаш ва йўқ қилишга доир шошилинч чоралар тўғрисида»ги 182-сонли Конвенция мақсадлари учун «болалар меҳнатининг оғир шакллари» атамаси қуйидагиларни қамраб олади:

- қулликнинг барча шакллари ёки қулликка ўхшаш амалиёт, масалан, болаларни сотиш, қарз асосидаги қарамлик ва крепостной тобелик, шунингдек зўраки ёки мажбурий меҳнат, шу жумладан, болалардан қуролли можароларда фойдаланиш учун уларни зўрлаб ёки мажбурлаб жалб қилиш;

- фоҳишабозлик билан шуғулланиш, порнография маҳсулотлари тайёрлаш ёки порнографик томошаларда иштирок этиш учун боладан фойдаланиш, уни ёллаш ёки уни таклиф қилиш;

- қонунга хилоф фаолият билан шуғулланиш учун, хусусан, тегишли халқаро шартномаларда белгилангани каби, наркотиклар тайёрлаш ва сотиш учун боладан фойдаланиш, уни ёллаш ёки уни таклиф қилиш;

- бажариш хусусиятлари ёки шароитига кўра болалар соғлиги, хавфсизлиги ва маънавиятига зиён етказиши мумкин бўлган ишлар. (Бундай иш турлари миллий қонун ҳужжатлари билан ёки ваколатли ҳокимият органлари томонидан белгиланади, мунтазам таҳлил қилиб борилади ва заруратга қараб меҳнаткашлар ва иш берувчиларнинг тегишли ташкилотлари билан маслаҳатлашиб, қайта кўриб чиқилади).

Ҳурматли аёллар касаба уюшмасига аъзо бўлсангиз қуйидаги ҳуқуқларга эга бўласиз:

· меҳнат муносабатларига оид масалалар юзасидан мулк шаклларидан қатъий назар давлат, суд ва хўжалик органларида касаба уюшмаларининг ҳуқуқий ёрдамини олиш;

· касаба уюшмалари органлари ва уларнинг раҳбар органларига  сайлаш ва сайланиш;

· касаба уюшмаси ташкилотининг йиғилишларида қатнашиш барча масалаларарни муҳокама қилишда иштирок этиш, таклифлар киритиш,  ўз фикрини очиқ айтиш ва уни ҳимоя қилиш, қабул қилинган қарорларни ишлаб чиқишда иштирок этиш, ҳар қандай касаба уюшмаси аъзоси ва органларининг фаолиятини асосли танқид қилиш;

· юқори касаба уюшма органларига ўз ҳуқуқлари ва қонуний манфаатларини ҳимоя қилиш юзасидан мурожаат қилиш ва  мурожаат юзасидан жавоб талаб қилиш;

· касаба уюшмалари сиҳатгоҳлари, санаториялари, курортлари, санаторий-профилактори, дам олиш базалари, болаларни сағломлаштириш лагерларига даволаниш ва дам олиш учун имтиёзли тарифлар бўйича йўлланмалар олиш, касаба уюшмалари маданият муассасалари, спорт иншоотларидан фойдаланиш, касаба уюшмаси маблағидан истисно тариқасида моддий ёрдам сифатида фойдаланиш;

· моддий ва маънавий жиҳатдан касаба уюшмаси ташкилоти томонидан белгиланган тартибда тақдирланиш.

I. Меҳнат кодексида аёллар учун белгиланган имтиёз ва кафолатлар

1) ИШГА ҚАБУЛ ҚИЛИШДА
Ҳомиладор аёлларни ва уч ёшга тўлмаган болалари бор аёлларни  уларнинг ҳомиладорлиги ёки боласи борлигини важ қилиб ишга қабул қилмаслик қонунга зид ҳисобланади, 78-модда.
Бундай тоифадаги  аёлларни ишга қабул қилиш рад этилган тақдирда иш берувчи рад этишнинг сабабларини уларга ёзма равишда маълум қилиши шарт, 224-модда.
Ҳомиладор аёллар, уч ёшга тўлмаган боласи бор аёллар ишга қабул қилинганда уларга  синов шарти белгиланмайди,  84-модда. Синов шарти бундай тоифадаги аёлларнинг ўз розилиги билан белгиланган бўлса ҳам ходим МКнинг     5-моддасига асосан синовсиз ишга олинган ҳисобланади.

2) ТАЪТИЛЛАР БЕРИШДА

Йиллик таътил биринчи иш йили учун умумий асосда олти ой ишланганидан кейин берилади. 

  Аёлларга уларнинг хоҳишига кўра олти ой ўтмасдан олдин  ҳомиладорлик ва туғиш таътили олдидан ёки ундан кейин берилади,  143-модда.

Аёлларга туққунга қадар 70 календарь кун ва туққанидан кейин 56 календарь кун   муддати билан ҳомиладорлик ва туғиш таътиллари берилиб, давлат ижтимоий суғуртаси бўйича нафақа тўланади. Нафақа ойлиқ иш ҳақининг 100 фоизи миқдорида берилади.  

Ҳомиладорлик ва туғиш таътили жамланган ҳолда ҳисоблаб чиқилиб, туғишга қадар амалда бундай таътилнинг неча кунидан фойдаланилганидан қатъи назар аёлга тўлиқ берилади, 233-модда.

Ҳомиладор аёлларга ва бола туққан аёлларга йиллик таътиллар, уларнинг хоҳишига кўра, тегишлича ҳомиладорлик ва туғиш таътилидан олдин ёки ундан кейин ёхуд болани парваришлаш таътилидан кейин берилади.

Ўн тўрт ёшга тўлмаган болани (ўн олти ёшга тўлмаган ногирон болани) тарбиялаётган ёлғиз ота, ёлғиз онага ва муддатли ҳарбий хизматни ўтаётган ҳарбий хизматчиларнинг хотинларига йиллик таътиллар, уларнинг хоҳишига кўра   улар учун қулай бўлган вақтда  берилади 144 ва 231-моддалар.

Ҳомиладорлик ва туғиш таътили тугаганидан кейин аёлнинг хоҳишига кўра, унга боласи икки ёшга тўлгунга қадар болани парваришлаш учун таътил берилиб,  бу даврда қонун хужжатларида белгиланган тартибда нафақа тўланади. Нафақа республикада белгиланган энг кам ойлик иш ҳақининг 200 фоизи миқдорида тўланади.
Аёлга, унинг хоҳишига кўра, боласи уч ёшга тўлгунга қадар болани парваришлаш учун иш ҳақи сақланмайдиган қўшимча таътил ҳам берилади.

Болани парваришлаш учун бериладиган таътиллардан боланинг  қариндошлари ҳам тўлиқ ёки уни қисмларга бўлиб фойдаланишлари мумкин.

Бола парваришлаётган шахслар ўз хоҳишларига кўра, болани парваришлаш таътили даврида тўлиқ бўлмаган иш вақти режимида ёки иш берувчи билан келишиб, уйда ишлашлари мумкин. Бунда уларнинг нафақа олиш ҳуқуқлари   сақланиб қолади.

Болани парваришлаш таътиллари  меҳнат стажига лекин ҳаммасини жамлаганда кўпи билан уч йил иш стажига ҳам қўшилади, 234-модда.
 Ходимнинг аризасига кўра унга иш ҳақи сақланмаган ҳолда таътил берилиши мумкин, унинг давомийлиги ходим ва иш берувчи ўртасидаги келишувга кўра белгиланади, лекин у ўн икки ойлик давр мобайнида жами уч ойдан ортиқ бўлмаслиги керак. Қуйидаги ходимларга 

икки ёшдан уч ёшгача бўлган болани парвариш қилаётган аёлларга уларнинг хоҳишига кўра, иш ҳақи сақланмаган ҳолда таътил берилади, 150 ва 234-моддалар. 
Ўн икки ёшга тўлмаган икки ва ундан ортиқ боласи ёки ўн олти ёшга тўлмаган ногирон боласи бор аёлларга ҳар йили уч иш кунидан кам бўлмаган муддат билан ҳақ тўланадиган қўшимча таътил берилади. 

Ўн икки ёшга тўлмаган икки ва ундан ортиқ боласи ёки ўн олти ёшга тўлмаган ногирон боласи бор аёлларга уларнинг хоҳишига кўра, ҳар йили ўн тўрт календарь кундан кам бўлмаган муддат билан иш ҳақи сақланмаган ҳолда таътил берилади. Бундай таътилдан улар тўлиқ ёхуд қисмларга бўлиб фойдаланиши мумкин, 232-модда.

Ўн олти ёшга тўлмаган ногирон болани тарбиялаётган ота-онанинг бирига давлат ижтимоий суғуртаси маблағлари ҳисобидан бир кунлик иш ҳақи миқдорида ҳақ тўлаган ҳолда ойига қўшимча бир дам олиш куни берилади. 230-модда. 
3) ЕНГИЛ ИШГА ЎТКАЗИШ

Икки ёшга тўлмаган боласи бор аёлларга, дам олиш ва овқатланиш учун бериладиган танаффусдан ташқари, болани овқатлантириш учун ҳар бири ўттиз минутдан кам бўлмаган муддат билан қўшимча танаффуслар берилади. 

 Бу  танаффуслар иш вақтига киритилади ва ўртача ойлик иш ҳақи тўланади, 236-модда. 
4) ИШДАН БЎШАТИШДА
Ҳомиладор аёллар ва уч ёшга тўлмаган боласи бор аёллар билан тузилган меҳнат шартномасини иш берувчининг ташаббуси билан бекор қилишга йўл қўйилмайди, корхонанинг бутунлай тугатилиш ҳоллари бундан мустасно, бундай ҳолларда меҳнат шартномаси уларни албатта ишга жойлаштириш шарти билан бекор қилинади. Мазкур аёлларни ишга жойлаштиришни маҳаллий меҳнат органи уларни ишга жойлаштириш даврида қонун ҳужжатларида белгиланган тегишли ижтимоий тўловлар билан таъминлаган ҳолда амалга оширади. 

Муддати тугаганлиги сабабли меҳнат шартномаси бекор қилинган ҳолларда ҳам иш берувчи аёлларни ишга жойлаштириши шарт. Ишга жойлаштириш даврида бу аёлларнинг иш ҳақи сақланиб қолади, бироқ бу муҳлат муддатли меҳнат шартномаси тугаган кундан бошлаб уч ойдан ошмаслиги керак. 237-модда.

II. Меҳнат кодексида ёшлар учун белгиланган имтиёз ва кафолатлар

1) ИШГА  ЖОЙЛАШИШДА

Ҳарбий хизматга чақирилган ходим резервга бўшатилган кунидан бошлаб уч ой ичида ишга жойлашиш масаласида иш берувчига мурожаат этган бўлса, аввалги иш жойида ишга жойлашиш ҳуқуқига эга,  68-модда.

Белгиланган минимал иш жойлари ҳисобидан иш жойларига ишга жойлаштириш тартибида маҳаллий меҳнат органи ва бошқа органлар томонидан юборилган, ўн саккиз ёшга тўлмаган шахсларни иш берувчи ишга қабул қилиши шарт.  239-модда.
2) ТУНГИ ИШГА ЖАЛБ ҚИЛИШДА
 18 ёшга тўлмаганларни тунги ишларга, иш вақтидан ташқари ишларга ва дам олиш кунларидаги ишларга жалб этиш тақиқланади. 245-модда.
3) ТАЪТИЛЛАР БЕРИШДА

Ўн тўрт ёшга тўлмаган  болани (ўн олти ёшга тўлмаган ногирон болани) тарбиялаётган ёлғиз ота, ёлғиз онага ва муддатли ҳарбий хизматни ўтаётган ҳарбий хизматчиларнинг хотинларига уларнинг хоҳишига кўра улар учун қулай бўлган вақтда берилиши керак, 231-модда.

Ишлаётган эркакларга йиллик таътил уларнинг хоҳишларига биноан хотинларининг ҳомиладорлик ва туғиш таътили даврида берилади. 144-модда.
4) МОДДИЙ ЖАВОБГАРЛИК

Бевосита пул ёки товар қимматликлари билан муомала қилувчи ўн саккиз ёшга тўлган ходим билан тўлиқ моддий жавобгарлик ҳақида шартнома тузилиши мумкин. 203-модда. Бундай тоифадаги ходим билан тўлиқ моддий жавобгарлик ҳақидаги шартнома ўз розилиги билан тузилган бўлса ҳам МКнинг 5-моддасига асосан ҳақиқий ҳисобланмайди.

Ўн саккиз ёшга тўлмаган ходимлар фақат қасддан етказилган зарар учун, мастлик ҳолатида ёки жиноят содир этиш натижасида етказилган зарар учун тўлиқ моддий жавобгар бўладилар, 202-модда. 

5) ИШДАН БЎШАТИШДА
18 ёшга тўлмаган ходимлар билан тузилган меҳнат шартномасини иш берувчининг ташаббуси билан бекор қилишга умумий тартибдан ташқари, маҳаллий меҳнат органининг розилиги билан йўл қўйилади, 246-модда.

Коллежни, шунингдек давлат грантлари бўйича олий ўқув юртларини тамомлаган кундан эътиборан уч йил ичида биринчи бор ишга кирган битирувчилари билан меҳнат шартномаси у тузилган кундан эътиборан уч йил ичида иш берувчининг ташаббусига кўра бекор қилинганида иш берувчи бу ҳақда меҳнат органини хабардор қилиши шарт, 247-1-модда.

III. ЁШЛАРНИ ТАРБИЯЛАШДА КАСАБА УЮШМАЛАРИ ИШТИРОКИ
Ёшларни баркамол инсон руҳида тарбиялаш, уларни экстремистик ва террористик каби ёт ғоялардан асраш ҳозирги куннинг энг долзарб вазифаларидан биридир.  Шунинг учун ҳам мамлакатимизда баркамол авлод тарбияси борасида кенг қамровли ишлар амалга оширилиб келинмоқда.

Бу борадаги давлат сиёсатида жумладан:

· болаларни ватанпарвар этиб тарбиялаш;

· уларда ҳуқуқий онгни   шакллантириш;

· улар ўртасида ҳуқуқбузарликларни олдини олиш каби вазифалар назарда тутилган.

  Ушбу ишларга касаба уюшма ташкилотлари ҳам ўз ҳиссаларини қўшмоқдалар. Жумладан, Ўзбекистон касаба уюшмалари Федерацияси Кенгашининг тавсиялари асосида болалар соғломлаштириш оромгоҳлари фаолиятини яхшилаш бўйича касаба уюшма қўмиталари иш берувчилар билан биргаликда ҳар йили тадбир режалар асосида бир қатор ишлар амалга оширилади. Жумладан, касаба уюшмалар томонидан инглиз, рус ва ўзбек тиллари луғатлари, бадиий адабиётлар, энциклопедиялар ҳамда спорт жиҳозлари тарқатилади.  

  Тармоқ келишувларига ва жамоа шартномаларига ходимларнинг фарзандларини чет тилини ўрганишлари ва спорт билан шуғулланишлари учун моддий ёрдам кўрсатиш каби шартлар киритилган ва амалда бажарилмоқда.  

Касаба уюшма қўмиталари томонидан коллеж битирувчиларини ишга жойлаштирилиши устидан жамоатчилик назорати олиб борилади. Шунингдек,       касаба уюшмаси маблағи ҳисобидан коллежни битириб, ишга жойлашган ходимлар учун республикада белгиланган энг кам ойлик иш ҳақининг 50 фоизи миқдорида бир марталик моддий ёрдам кўрсатиш  йўлга қўйилган.

Болалар оромгоҳлари касаба уюшма қўмитасининг мунтазам назорати ва ҳамкорлиги натижасида болаларни мазмунли дам олдириш, уларни ёт ғоялардан сақлаб баркамол авлод этиб тарбиялаш ишлари йил сайин самарали олиб борилмоқда.

IV. Ўзбекистон Республикасининг “Ижтимоий шериклик тўғрисида” Қонунининг мазмуни ва моҳияти

Ўзбекистон Республикасининг “Ижтимоий шериклик тўғрисида” Қонуни 2014 йил 25 сентябрда тасдиқланган. Қонун 5 боб 30 моддадан иборат. 

Қонуннинг мақсади ижтимоий шериклик соҳасидаги муносабатларни тартибга солишдан иборат 

Ижтимоий шериклик давлат органларининг нодавлат нотижорат ташкилотлари билан мамлакатни ижтимоий-иқтисодий ривожлантириш дастурларини, норматив-ҳуқуқий ҳужжатларни ҳамда фуқароларнинг ҳуқуқ ва манфаатларига дахлдор бўлган қарорларни ишлаб чиқиш ҳамда амалга ошириш борасидаги ҳамкорлигидир. 

Давлат органлари ҳамда нодавлат нотижорат ташкилотлари (жумладан касаба уюшмалари) ижтимоий шериклик субъектлари ҳисобланади.

Ижтимоий шериклик жумладан қуйидаги соҳаларда амалга оширилади:

- аҳолини ижтимоий муҳофаза қилиш;  

- аҳолининг бандлигини таъминлаш;  

- баркамол ёш авлодни шакллантириш;  

- хотин-қизларнинг ҳуқуқларини ҳимоя қилиш;  

- маданият ва спортни ривожлантириш;

- аҳолининг ҳуқуқий билимлари ва ҳуқуқий маданиятини юксалтириш;  

- миллатлараро тотувлик ғояларини мустаҳкамлаш.  

Нодавлат  ташкилотлари ўз уставларига мувофиқ қуйидаги ҳуқуқларга эга:

- норматив-ҳуқуқий ҳужжатларни ишлаб чиқиш ҳамда амалга оширишда ўз аъзоларининг ҳуқуқлари ҳамда қонуний манфаатларини ифодалаш ва ҳимоя қилиш;

- фуқароларнинг ҳуқуқлари ва қонуний манфаатларига дахлдор масалалар юзасидан давлат органларининг қарорларини ишлаб чиқишда иштирок этиш;

- ижтимоий-иқтисодий ривожлантириш дастурлари ва норматив-ҳуқуқий ҳужжатларнинг амалга оширилиши устидан жамоатчилик назоратини ўтказиш. 

Касаба уюшмалари Савдо-саноат палатаси, Меҳнат ва ахолини ижтимоий мухофаза қилиш вазирлиги каби бир қатор давлат органлари билан ҳамкорликни йўлга қўйган.
